MANIFESTO DO CONCELLO DE SANTIAGO NO 25 DE NOVEMBRO,

DiA CONTRA A VIOLENCIA MACHISTA

A violencia machista é un dos mais graves problemas a que nos enfrontamos hoxe
en dia na nosa sociedade. Nos ultimos tempos, fomos avanzando na visibilizacién
dalgunhas violencias contra as mulleres grazas ao traballo de mobilizacién e
concienciacion dos diferentes movementos feministas e de mulleres. Porén, temos que
seguir avanzando, tamén nas instituciéns, e non podemos caer na falsa imaxe de que,
porque sexa mais visible do que foi anos atras ou haxa un marco legal mais amplo, é
suficiente. Ademais, é esencial repararmos e enfrontar todo tipo de violencias, desde a
mais extrema que pon en perigo a nosa saude mental e fisica ata outros como a presién
estética, a violencia obstétrica e tratos inadecuados no marco da sanidade ata a violencia
econdmica que sofren as mulleres neste contexto de emerxencia social, por teren as
peores taxas de desemprego e precariedade, padeceren a desigualdade salarial e
ocuparen a maioria dos traballos non asalariados. Para todas estas cuestidéns, as

instituciéns poden e deben axudar a responder e a paliar as sias consecuencias.

s

E moi preocupante e desalentador constatar tamén que é nas xeracidons mais
novas onde as violencias machistas estan tendo a sta maior incidencia. Deste xeito, un
21% das mulleres menores de 25 anos que tiveron parella foron vitimas dalgun tipo de
violencia de xénero, fronte ao 9% das mulleres en xeral, e un 25% das mulleres mozas
de 16 a 19 anos sufriron violencia psicoloxica de control, fronte ao 9,6% das mulleres dos
restantes grupos de idade (Ministerio de Sanidade, Servizos Socias e lgualdade, 2015).
Ao mesmo tempo, obsérvase tamén que o numero de mulleres menores de 25 anos en
situacion de violencia de xénero con medidas cautelares ou orde de afastamento non
deixa de medrar. Asi, en Galicia dende 0 ano 2012, o seu numero pasou das 152 as 190,
cun crecemento do 15% s6 neste ultimo ano (INE).

Queda moito por facer e a loita contra a violencia machista debe ser unha
prioridade politica. Por iso, € importante a lexislacion, como a Lei organica 1/2014, do 28
de decembro, de medidas de proteccion integral contra a violencia de xénero e a Lei
galega 11/2007, do 27 de xullo, para a prevencion e tratamento integral da violencia de

xénero. Con todo, despois de anos de aplicacion, este marco é insuficiente, en moitos



casos por limitacién de recursos e orzamentos. Por iso, compre avanzar e mellorar o

marco legal e realizar un labor preventivo e educativo moito maior.

Ante a gravidade do problema, xulgamos fundamental a inclusiébn do termo
"feminicidio" como concepto estrutural que da conta da violencia especifica que sofren as
mulleres sé por seren mulleres. O recofiecemento desta teorizacion debe servir de base
para a elaboracion dun estatuto de vitima de feminicidio. Doutra banda, a resposta
fundamentalmente penal diante deste problema tamén é insuficiente, polo que é preciso

avanzar no apoio econémico, psicoldxico e social asi como na prevencion.

Por estes motivos, o Concello de Santiago de Compostela, ademais de instar a que
o Parlamento galego avalie a inclusion do termo feminicidio e outras posibles
modificacidéns na lexislacion galega, insta a Xunta de Galicia a que continie mellorando

0s servizos de atencion, informacion e insercién laboral.

No marco da politica municipal, comprometémonos a situar a violencia de xénero
como unha das prioridades na axenda politica, e continuar desenvolvendo medidas de
concienciacion do conxunto da vecifianza, e de prevencidén e educacion para a igualdade
entre as persoas mais novas. Tamén se prestara atencion ao estudo permanente da
realidade do concello no tocante a violencia de xénero, asi como & avaliacién das
politicas desenvolvidas neste terreo e para garantir no ambito local a atencién e apoio
integral as vitimas mediante recursos publicos de calidade, coa axeitada formacion do
persoal para que poida desenvolver o seu traballo coa maxima rapidez e facilitar canto
antes a superacién deste tipo de situacions.

Desde o Concello de Santiago de Compostela consideramos que é imprescindible
unha resposta unanime e firme de todos os poderes publicos e da cidadania no seu
conxunto, que pona de manifesto o rexeitamento social de todas as formas de violencia
contra as mulleres. A administracién local, por sermos a instituciobn mais préxima a
cidadania, temos a responsabilidade de ser unha referencia na abordaxe desta
problematica, pero tamén de instar as administraciéns publicas de nivel superior para que
avancen na posta en marcha de medidas eficaces que conduzan a eliminacién real da

violencia contras as mulleres. Por unha sociedade sen violencias machistas.



